Прилог к преподобной матери Евфросинии

Ты паки мати , о Евфросиние,

Жителей града всих удобрение,

Яже  потщался икону святую 

Внести из далны в страну Полотскую.

Из Царяграда, камо из Ефесе

Царь благоверный всечестно принесе.

Твоего ради много прошения.

Российских деля стран украшения,

Припади к стопам небесного царя.

До не лишай нас толико дара.

Умоли паки возвращенной быти.

Иконе святей Полотск украсити.

Отчинный град твой, в нем же ты трудися.

Христу жениху ты уневестися.

Ибо толико град наш украшает 

Девы образ и везде вславляет,

Елико небо солнцем украшено,

Светлыми звезды дивно упещренно.

Полотску граду бе утверждение,

Столп, стена, помощ и ограждение.

Ныне без него како нам прибыти,

Аки без солнца не удобно жити.

Убо, о мати, припади за нами

 К господу Богу твоими рабами,

Да возвратит нам икону святую,

Просвети землю белороссийскую.

Моли прилежно и деву Марию,

Да проявит нам милость свою сию,

Да не небрежет отчинна ти града 

И не оставит правоверна стада.

Удобно тебе мощно умолити,

Изволи токмо ходатайца быти.

Моли за нами, о святая мати,

Храни ны в твоей выну благодати,

Ея же аще ты не лишиши,

Вся на похвалу твою обратиши.

По все дни тебе будем величати,

Венец похвалы песней соплетати.

